
Иницијална проценка на влијание на регулативата
Чекор 1: Опис на проблемите, целите што ќе се остварат со нивно решавање и можните опции за решавање на проблемите
1. Опис на проблемите 
Оружјето за светлосно-звучна сигнализација согласно Законот за оружјето („Службен весник на Република Македонија“ број 7/05, 47/06, 42/07, 86/08, 72/10 и 158/11) влегува во оружје во категорија Д, односно влегува во категорија на оружје кое треба да се пријави. По својата природа ова оружје нема опасна природа и не може да предизвика тешки и смртоносни повреди. Но, со негова модификација од страна на илегални работилници, ова орудие станува оружје со кое можат да се извршат тешки кривични дела. Едноставната постапка за набавка на оружјето, го прави ова оружје присутно кај граѓаните, со што се создаваат можности за негова злоупотреба. Покрај едноставната постапка за набавување на овој вид на оружје, малата цена на оружјето го прави речиси достапно до сите граѓани.  Оружјето за светлосно-звучна сигнализација со оглед на тоа дека не е евидентирано и од истото не е извршено пробно испукување многу често се употребуваат за извршување на кривични дела и прекршоци . Исто така, многу често се случува одредени граѓани да извршат нарушувања на јавниот ред и мир со огнено оружје од друга категорија, а при извршениот увид на нарушувањата, од страна на граѓанинот да се презентира оружјето за светлосно-звучна сигнализација. Oдземено оружје за светлосно-звучна сигнализација од страна на лице кое извршил нарушување на јавниот ред и мир, не претставува пречка ова лице повторно да набави вакво оружје без поголеми потешкоти. Од тие причини, а заради надминување на наведените проблеми во законот е планирано да се изврши транспонирање на одредбите на Директивата (ЕЗ) број 2008/51 на Европскиот парламент и на Советот од 21 мај 2008 година за изменување на Директивата на Советот 91/477/ЕЕЗ за контрола на стекнувањето и поседувањето оружје, особено во однос на дефиницијата на огненото оружје и слично. 

                Пневматското оружје со енергија на проектил над 7, 5 Ј според калибарот и енергијата е оружје кое создава можности за многу поголеми опасности од опасноста што може да биде предизвикана со употребата на одредено друго огнено оружје. Со оглед на тоа, со предложените изменувања и дополнувања на законот се планира да се изврши регулирање на ова оружје на начин соодветен со законодавните решенија на одредени европски држави, при што да не се наруши концепцијата и утврдената категоризација  на оружјето во предметната директива.     

Друг проблем кој се сака да се уреди со наведениот закон е потребата од воспоставување на единствена евиденција за следење и контрола на оружјето од производството до неговата продажба на крајниот корисник. Наведената потреба ќе се надмине со воспоставување на единствена електронска евиденција која ќе ја воспостави Министерството за внатрешни работи, во која ќе бидат должни правните лица кои вршат производство и промет да внесуваат, односно доставуваат податоци, односно документи за секое парче на продадено оружје. Наведените потреба е утврдена и со Директивата (ЕЗ) број 2008/51 на Европскиот парламент и на Советот од 21 мај 2008 година предвидена е обврска за замјите членки на Заедницата да основаат и одржуваат компјутерски систем за регистрирање на огненото оружје.  
 
Покрај наведените проблеми, со промени во содржината на законот се очекува да се извршат техничко-терминолошки прецизирања на законот и надминување на практичните проблеми со кои се соочуваат надлежните служби на Министерството за внатрешни работи.   

Исто така, со предложените изменувања и дополнувања на предметниот закон ќе се изврши техничко-терминолошко усогласување на членовите: 64, 65 и 66 од законот. Имено, станува збор за одредби со кои се регулираат внесувањето и носењето на оружје на странски државјани. Со оглед на фактот што во  Директивата (ЕЗ) број 2008/51 на Европскиот парламент и на Советот од 21 мај 2008 година се предвидени одредени одредби за носење на оружје за странци во насока на транспонирање на оваа Директива се вршат и предложените измени на законот. 
Воедно имајќи ги во предвид практичните проблеми со кои се соочува Министерството за внатрешни работи при примената на наведениот закон, особено при спроведувањето на прекршочните санкции, ќе се пристапи и кон уредување на оваа проблематика.   
2. Опис на целите што се планираат да се постигнат со решавање на проблемите
Решенијата содржани во предложените изменувања имаат за цел меѓусебна усогласеност на одредбите содржани во Законот за оружјето со одредбите содржани во Директивата (ЕЗ) бр. 2008/51 на Европскиот Парламент и на Советот од 21 мај 2008 година со која се врши изменување на Директивата на Советот 91/477/ЕЕЗ за контрола на стекнувањето и поседувањето оружје
Исто така, со предложените законски решенија ќе се изврши техничко прецизирање на одредбите од законот кои се однесуваат на посредување (brokering) во прометот со оружје и во постапката на следење на оружјето во насока на зголемување на контролата на пролиферациија на оружје на територијата на Република Македонија. 
Идентификација на можни решенија (опции)  Со усвојување на предложеното решение ќе се постигне дополнително прецизирање на одредбата од Законот за оружјето, односно создавање на нормативни предуслови за целосно практично реализирање на Директирвата ЕЗ) бр. 2008/51 на Европскиот Парламент и на Советот од 21 мај 2008 година со која се врши изменување на Директивата на Советот 91/477/ЕЕЗ за контрола на стекнувањето и поседувањето оружје и со што ќе биде завршен процесот на транспонирање на европското законодавство 
Чекор 2: Идентификација на трошоци, придобивки и влијанија 
Предложено решение (опција): 
Со предложените решенија во Законот за оружјето се утврдуваат обврски за дополнителни финсиски трошоци кои ќе паднат на товар на Министерството за внатрешни работи. Овие трошоци се однесуваат на набавката и инсталирање на нов софтвер кој ќе овозможи создавање единствена евиденција за следење и контрола на оружјето од производството до неговата продажба на крајниот корисник. Во овие финансиски трошоци треба да се предвидат и тошоците за обука на лицата кои ќе го користат овој софтвер.   
Опис: 
1. Трошоци 

- Дали опцијата предвидува воведување на нови формалности во смисла на обврска за правните или физичките лица да обезбедат уверенија, пријави, решенија, одобренија, овластувања, согласности, сертификати, дозволи, барања, изјави и други обрасци? Ако да, наведи ги формалностите. ДА
Како  нови формалности кои се предвидени со измените на Законот за оружјето би ги навеле: одобрение за вршене дејност посредување (brokering) со оружје; пререгистрација на правните лица кои се овластени за промет со оружје и муниција; заменување на потврдите за регистрирано воздушно оружје со дозвола за оружје од „Ц“ категорија за воздушно оружје со енергија над 7,5 џули.
 - Дали опцијата ќе предизвика иницијални трошоци за министерствата, другите органи на државната управа? Ако да, образложи ги трошоците. ДА   
Како иницијани трошоци на Министерството за внатрешни работи што се предвидуваат се: израбоптка на нов софтвер за евиденција и следење на целокупното произведено, увезено и проправено оружје на територијата на РМ; надградба на постојниот софтвер за оружје во смисла на имплементирање на новите измени; обука на персоналот за користење на новиот софтвер за евиденција и следење.
- Дали опцијата ќе предизвика континуирани трошоци за министерствата и другите органи на државната управа. Ако да, образложи ги трошоците.  ДА
Како континуирани трошоци би ги навеле обука на вработените во Министерството за внатрешни работи за користење на новиот софтвер и на сите други заинтересирани страни како и трошоци за тековно одржување на софтверот. 

- Дали опцијата ќе предизвика иницијални трошоци за правните или физичките лица? Ако да, образложи ги трошоците.   ДА
Пререгистрација на правните лица кои се овластени за промет со оружје како и трошоци за поврзување со новиот софтвер за евидентирање и следење на оружјето.
- Дали опцијата ќе предизвика оперативни трошоци за правните или физичките лица. Ако да, образложи ги трошоците.  ДА
За физичките лица како оперативни трошоци би ги навеле трошоците за пререгистрација на пнеуматското оружје со енергија над 7,5 џули од категорија „Д“ во категорија „Ц“
2. Придобивки
- Опис и опсег на финансиските придобивки за засегнати страни: 

Со предложените изменувања и дополнувања на Законот за оружјето се предвидуваат финансиски придобивки за засегнатите страни со тоа што правните лица овластени за промет и производство на оружје ќе треба да платат за приклучување со новиот софтвер за електронско поврзување воединствен и заеднички информатички систем. 
- Други нефинансиски придобивки за засегнати страни:
Заокружување на процесот на транспонирање на Директирвата ЕЗ) бр. 2008/51 на Европскиот Парламент и на Советот од 21 мај 2008 година со која се врши изменување на Директивата на Советот 91/477/ЕЕЗ за контрола на стекнувањето и поседувањето оружје. 
Воведување евиденција за правните и физичките лица-трговец поединец кои ќе се занимаваат со дејност посредување (brokering) вo прометот со оружје.

На овој начин ќе се зголеми контролата на оружјето кое се наоѓа на територијата на РМ со што ќе се намали можноста од нелегално оружје и ќе се зголеми сигурноста на граѓаните. Воедно, превентивно ќе се делува во насока на намалување на бројот на кривичните дела и прекршоци сторени со нелегално оружје.
           Клучни придобивки што од нефинансиска природа се:
Со усвојување на предложеното решение ќе се постигне дополнително прецизирање на одредбата од Законот за оружјето, односно создавање на нормативни предуслови за целосно транспонирање на Директивите на ЕУ и комплетно усогласување со европското законодавство. 

Со детално уредување на постапката за електронско поврзување на овластените правни лица за промет и производство на оружје во единствен електронски систем со Министерството за внатрешни работи ќе се создадат предуслови за ефикасна контрола и следење на оружјето кое се наоѓа на територијата на Република Македонија.  
Ризици и претпоставки

Можност за недоследна примена на одредбите од законот.
2. Останати влијанија

	Тип на влијание проценето во проценка на влијание на регулативата
	
	Анализи приложени во прилог

	Влијание врз националната конкурентност
	ДА / НЕ
	ДА / НЕ

	Влијание врз социјално исклучените и ранливи групи
	ДА / НЕ
	ДА / НЕ

	Влијание и ефекти на регулативата врз родовите аспекти и еднаквоста
	ДА / НЕ
	ДА / НЕ

	Влијание врз животната средина
	ДА / НЕ
	ДА / НЕ

	Влијание/значителна политичка промена на пазарната економија вклучувајќи испитување на влијанието врз потрошувачите и конкурентноста
	ДА / НЕ
	ДА / НЕ

	Влијание врз правата на граѓаните 
	ДА / НЕ
	ДА / НЕ

	Дали предложените решенија вклучуваат значителни тешкотии за усогласување
	ДА / НЕ
	ДА / НЕ


Чекор 3: Консултации
Предложените изменувања и дополнувања на Законот за оружјето ќе бидат доставени на мислење до Министерство за финансии, Министерство за информатичко општество и администрација, Дирекција за заштита на личните податоци, Секретаријат за законодавство, Централен регистер, Царинска Управа, Министерство за одбрана, Министерство за економија, Министерство за надворешни работи
Резиме на иницијалната

проценка на влијание на регулативата

1. Краток осврт на преферираното решение/опција: 

Со предметниот закон се врши содржинско усогласување на Законот за оружјето со одредбите содржани во Директивата (ЕЗ) бр. 2008/51 на Европскиот Парламент и на Советот од 21 мај 2008 година со која се врши изменување на Директивата на Советот 91/477/ЕЕЗ за контрола на стекнувањето и поседувањето оружје.
Предложените законски решенија се во насока на усогласување на домашното законодавство со законодавството на Европската Унија и создавање услови за поголема контрола и следење на целото оружјето кое се наоѓа на територијата на Република Македонија.        

2. Имиња и презимиња на лицата одговорни за подготовка на иницијалната проценка на влијанието на регулативата и предлог законот:
1. Виолета Јанковска, државен секретар во Министерството за внатрешни  работи,
2. Весна Доревска, помошник на министерот во Сектор за правни работи и управување со човечки ресурси,
3. Горица Богдановска, помошник на министерот во Сектор за финансиски прашања и   
4.  Ибраим Беќири, помошник на министерот во Оддел за граѓански работи.
3. Повереници на Владата на Република Македонија кои ќе се вклучат во презентирање на предлог законот во Собранието на Република Македонија:

1. Виолета Јанковска, државен секретар во Министерството за внатрешни работи и
2. Весна Доревска, помошник на министерот во Сектор за правни работи и управување со човечки ресурси.
                                          Изјава од министерот
за иницијалната проценка на влијание на регулативата

               Изјавувам дека предложениот материјал за иницијална проценка на 
                                  влијанието на регулативата/ предлог закон
	1.
	Има / Нема влијание
	врз Буџетот на Република Македонија во висина поголема од 600.000.000 денари.

	2.
	Има / Нема влијание
	врз усогласеноста со законодавството на Европска Унија.

	3.
	Има / Нема влијание
	врз постапките или работењето на јавната администрација / врз судството при работа со странки (правни и физички лица) или задолжување на странките од јавната администрација со дополнителен административен товар.

	4.
	Има / Нема влијание
	врз економијата и врз обемот на државна помош.

	5.)
	Има / Нема влијание
	врз животната средина.

	6.)
	Има / Нема влијание
	врз социјалната положба на граѓаните.

	7.
	Направено е претходно објавување на текстот на предлогот за донесување на закон во Единствениот електронски регистар на прописи и јавно се спроведени консултации со заинтересирани страни. 

Датум на објавување:  
Вклучени организации и претставници: 
Свое мислење дадоа следниве организации: /
	ДА / НЕ

	8.
	Сите забелешки и предлози од заинтересираните страни се земени во предвид.
	ДА/НЕ

	9.
	Предлог законот е лекториран.
	ДА/НЕ

	10.
	Спроведени се меѓуресорски консултации. 


	ДА/НЕ

	11.
	Дали предлог законот предвидува управна постапка?
	ДА/НЕ

	12.
	Доколку предлог законот предвидува управна постапка, дали може да се вгради начелото “молчењето значи одобрување“?
	ДА/НЕ


      Изјава од министерот

Јас, Гордана Јанкулоска, изјавувам дека ја проучив Иницијалната проценка на влијанието на регулативата и сметам дека дава реален преглед на очекуваните придобивки и потребните трошоци врзани со секоја од идентификуваните опции за решавање на проблемот. 

Потпис на министерот:

................................................................................


Датум: 

